
Azərbaycan Respublikasının 
Prezidenti cənab İlham Əliyevin 
sədrliyi ilə iyulun 15-də keçirilmiş 
2022-ci ilin altı ayının yekunla-
rına həsr olunan müşavirədəki 
nitqində dövlət başçısı olduqca 
mühüm məsələlərdən söhbət 
açdı. Bu məsələlər bilavasitə 
Azərbaycan dövlətçiliyinin daha da 
möhkəmləndirilməsi baxımından 
dəyərləndirilməlidir. 

Azərbaycan dövlətinin nüfu-
zunun daha da artmasından söz 
düşmüşkən Qoşulmama Hərəkatına 
sədrlikdə qazanılan uğurlardan 
bəhs etməmək mümkün deyil. 
Məlum olduğu kimi, Azərbaycanın 
QH-yə sədrliyi 2023-cü ilə qədər 
bir il uzadılıb. Bu, onu göstərir ki, 
ölkəmiz 120 ölkə arasında çox 
böyük nüfuz qazanmışdır və bizə 
olan inam bu illər ərzində daha da 
artmışdır. Nəticələr də təsdiqləyir 
ki, Azərbaycan Qoşulmama 
Hərəkatının institusional inkişafına 
böyük töhfə verib. Qoşulmama 
Hərəkatı ilə bağlı bir məqam diqqəti 
çəkir: Bu il Bakıda Qoşulmama 
Hərəkatının Parlament Şəbəkəsinin 
toplantısı keçirildi və Parlament 
Şəbəkəsi yaradıldı. Bakıda ke-
çirilmiş bu önəmli tədbir göstərdi 
ki, QH-nin çox böyük potensialı 
var, həmrəyliyi dərinləşdirmək, 
əməkdaşlığı genişləndirmək və 

qarşılıqlı beynəlxalq dəstək üçün bu, 
çox önəmli platformadır. Bu platfor-
ma dövlətlərarası münasibətlərdə də 
olduqca əhəmiyyətlidir.

Dövlət bu və ya digər siyasi 
məsələ ilə bağlı öz münasibətini 
bildirir, fikir səsləndirir. Hər iki 
halda dünya ictimaiyyəti bunları 
vəd kimi qəbul edir. Verilən vədə 
əməl etməyən dövlətin malik olduğu 
siyasi nüfuzu azalır və getdikcə 
yoxa çıxır. Bu baxımdan dövlət öz 
mövqeyinə həmişə sadiq qalmalıdır. 
Azərbaycan bütün sahələr üzrə öz 
sözünə sədaqətli dövlətlərdəndir. 
Sədaqət nüfuz deməkdir, ehtiram, 
inam deməkdir.

Beynəlxalq miqyasda 
münasibətlər, əsasən, həm də bu 
amillə müəyyənləşdirilir. Azərbaycan 
dünyəvi münasibətlərin daha da 
formalaşmasında, dərinləşməsində, 
etibarlılığın artmasında böyük 
həmrəylik göstərir, iqtisadi baxım-
dan zəif dövlətlərə həssas iqtisadi 
dəstək göstərir. COVID-lə bağlı 80-
dən çox ölkəyə göstərdiyimiz dəstək 
bizim beynəlxalq nüfuzumuzu böyük 
dərəcədə artırmışdır.

Bu və ya digər beynəlxalq 
təşkilatla münasibətlərin davam 
etdirlməsi, lazım gələrsə, yeni for-
matda formalaşdırılması dövlətçiliyə 
qayğıdır. Bu qayğı ulu öndərin 
azərbaycançılıq ideologiyasının 

tərkib hissələrindən biri kimi həmişə 
diqqət mərkəzindədir. Son illərdə, 
əsasən Vətən müharibəsində 
qazanılan zəfərdən sonra Avropa 
İttifaqı – Azərbaycan əlaqələrinin 
gələcək inkişafı ilə bağlı geniş 
müzakirələr aparılır. Artıq Avropa 
İttifaqı ilə Azərbaycan arasında 
önəmli sənəd – enerji təhlükəsizliyi 
ilə bağlı sənəd imzalandı və bu 
bizim əməkdaşlığımızı daha yüksək 
səviyyəyə qaldıracaqdır.

Azərbaycan istər amal, əqidə, 
istərsə də dil, din baxımından türk 
amilinə həmişə həssas yanaşıb. 
Ruh bağlılığı bu amilin başlıca 
qayəsi olub. 

Türk Dövlətləri Təşkilatı 
çərçivəsində Azərbaycan hər 
zaman fəallıq göstərib. Bu fəallıq 
qarşılıqlı münasibətlərin daha da 
həssaslaşması ilə müşayiət olunur. 
Türk dövlətləri ilə əlaqələrin inkişafı 
prioritet məsələlərdən biridir və həm 
siyasi dəstək qarşılıqlı surətdə ifadə 
olunur, önəmli layihələr üzərində 
müzakirələr aparılır – həm ikitərəfli, 
həm çoxtərəfli formatda. Nəqliyyat, 
energetika, digər sahələr üzrə fəal 
əməkdaşlıq aparılır.

Mehriban qonşuluq sül-
hün, əmin-amanlığın başlıca 
şərtlərindəndir. Azərbaycan to-
lerant dövlət kimi həmişə sülh 
tərəfdarı olub. Qonşu ölkələrlə 
əlaqələrin inkişafı hər zaman əsas 
prioritetlərdən biri olub. Rusiya, İran, 
Gürcüstan prezidentləri ilə təşkil 
olunan görüşlər əlaqələrin inkişafı 
üçün zəmin yaradır. Bu görüşlər 
qarşılıqlı etimada əsaslanır ki, bu da 
Azərbaycanın yüksək siyasi nüfuza 
malik olmasının təsdiqidir.

ABŞ – Azərbaycan əlaqələrinin 
inkişafı istiqamətində önəmli ad-
dımlar atılmışdır. Yüksək vəzifəli 

şəxslərin qarşılıqlı səfərləri təşkil 
edilmişdir. Amerika Birləşmiş Ştat-
larının Prezidenti dövlət başçımı-
za son vaxtlarda iki dəfə məktub 
göndərmişdir – həm Müstəqillik 
Günü ilə bağlı, həm də Bakı Enerji 
Həftəsinin açılışı münasibətilə. 

Beynəlxalq əlaqələr, bölgədə 
və bütövlükdə, dünyada aparı-
lan siyasət Azərbaycana daxili 
problemləri daha uğurla həll etməyə 
imkan verir. 

Ölkənin inkişafı bir-biri ilə əlaqəli 
amillərdən də asılıdır. Hər ölkənin 
özünəməxsus inkişaf xarakteri, 
dinamikası və inkişafa təsir göstərən 
arqumentləri var. Bu baxımdan daxili 
siyasətini düzgün aparmaq üçün 
hər dövlətə gərəkli müstəvi lazımdır. 

Bu müstəvi ilk növbədə qarşılqlı 
etimada əsaslanan qonşuluqdur. 
Qonşuluğun timsalında dünyəvi 
münasibətdir.

Azərbaycan Respublikasının 
Prezidenti cənab İlham Əliyevin 
dediyi kimi, cari ilin altı ayın-
da Azərbaycan – Ermənistan 
əlaqələrinin normallaşdırılması 
istiqamətində müəyyən addımlar 
atılsa da, əfsuslar olsun ki, hələlik 
real nəticələr yoxdur. Baxmayaraq 
ki, Vətən müharibəsindən 1 il 8 
ay ötüb, ancaq Ermənistan hələ 
də məcburən üzərinə götürdüyü 
öhdəliklərini yerinə yetirmir;

Məlum olduğu kimi, delimitasiya 
üzrə işçi qruplarının birinci görü-
şü keçirilmişdir. Biz bunu müsbət 
addım kimi qiymətləndiririk. Bu da 
ölkəmizin təşəbbüsü ilə baş vermiş 
hadisədir. Azərbaycan sərhədlərin 
delimitasiyası ilə bağlı addım-

ların tezliklə atılmasına çalışır. 
Ermənistan tərəfi buna o qədər də 
meyilli deyil.

2020-ci il 10 noyabr 
Bəyannaməsinə görə, Azərbaycanın 
əsas hissəsi ilə Naxçıvan Muxtar 
Respublikası arasında birbaşa 
əlaqəsi qurulmalı idi, ancaq bu 
günə qədər bu imkan yaradılma-
dı. Laçın yolu açıqdır. 10 noyabr 
Bəyannaməsində biz öhdəlik götür-
müşdük ki, Laçın yolu işləyəcək və 
Azərbaycan o yolun təhlükəsizliyinə 
zəmanət verir. Ölkəmiz bu öhdəliyə 
əməl edir. Amma Azərbaycanın əsas 
hissəsindən Naxçıvana getmək 
üçün imkan yoxdur. Ermənistan 
ərazisində bu istiqamətdə han-

sısa işlər görülmür. Niyə? Dünya 
dövlətləri buna ciddi münasibət 
bildirməlidirlər. 

Azərbaycan Respublika-
sının Prezidenti İlham Əliyev 
müşavirədəki nitqində dedi: “Son 
vaxtlar Ermənistan rəhbəri yenə də 
hansısa status haqqında danışmağa 
başlayıb. Halbuki, müharibəyə son 
qoyulanda, Ermənistan kapitulya-
siya aktına məcburən imza atanda 
Azərbaycan, Rusiya, Ermənistanın 
rəhbərləri arasında şifahi razılaşma 
olmuşdur ki, status məsələsinə toxu-
nulmayacaq. Ermənistan müəyyən 
müddət buna əməl edirdi. Ancaq 
son zamanlar artıq bu, adi hala 
çevrilib. Status haqqında danış-
maq Ermənistan üçün çox təhlükəli 
məsələdir”.

Dövlət başçısı Azərbaycan 
Ordusunun hazırki vəziyyəti barədə 
danışarkən qeyd etdi ki, altı ay 

ərzində hərbi sahədə də islahatlar 
aparılıb. Həm struktur islahatları, 
həm də hərbi təhsildə islahatlar 
aparılıb. Təlimlərlə bağlı ciddi ad-
dımlar atılıb. Yeni silahlı birləşmələr 
yaradılıb. Yeni kon traktlar imzala-
nıb, hərbi texnika, silah-sursatlar 
alınır və alınacaq. Cari il artan 
iqtisadi və maliyyə imkanlarımızın 
bir hissəsi məhz bu məsələlərə 
istiqamətləndirilib. Artım məhz 
yüksək texnoloji imkanları olan 
silahların alınmasına xərclənəcək. 
Ən müasir hərbi texnika və silahla-
rın alınması üçün bu il dürüstləşmə 
zamanı hərbi xərclərimiz artıb. 
Qürurverici nailiyyətlərdir. Hər bir 
azərbaycanlının istəyini ifadə edən 

faktlardır. 
Vətən müharibəsində qazanı-

lan zəfər Azərbaycanın daha nurlu 
sabahlarına işıq salır. Azərbaycan 
Respublikasının Prezidenti cənab 
İlham Əliyevin dediyi faktlar 
ictimaiyyətin niyyətini ifadə edir: 
“Müharibədə qəhrəmanlıq göstərmiş 
hərbçilərin sosial problemləri daim 
diqqət mərkəzindədir. Müharibədə 
əlil olmuş, demək olar ki, bütün 
hərbçilər artıq ən müasir protezlərlə 
təmin olundular. Dördüncü nəsil 
protezlər – o protezlər ki, insan 
rahat yaşaya bilər, gəzə bilər, 
hətta futbol oynaya bilər, qaça 
bilər. Bu, çox bahalı texnikadır və 
o texnologiya elədir ki, vaxtaşırı 
dəyişdirilməlidir. Biz bunu edirik və 
edəcəyik. Çünki öz sağlamlığını itir-
miş hərbçilər dövlət tərəfindən daim 
qayğı ilə əhatə olunmalıdır. Dövlət 
bunu edir və yerlərdə məmurlar da 
bunu heç vaxt unutmamalıdır”.

Zəfər Vətən müharibəsinin 
sonu, ölkədə quruculuq işlərinin 
başlanğıcı oldu. Ölkə başçısının 
müvafiq sərəncamları ilə işğaldan 
azad edilmiş ərazilərdə geniş-
miqyaslı quruculuq işləri başladı. 
Azərbaycan Prezidenti İlham Əliyev 
cari il iyul ayının 15-də keçirilmiş 
2022-ci ilin altı ayının yekunlarına 
həsr olunan müşavirədəki nitqində 
bu barədə danışarkən dedi: “İşğal-
dan azad olunmuş ərazilərdə işlər 
planlı şəkildə aparılır. İnfrastruktur 
işləri – artıq yaşayış binalarının 
inşasına başlanılıb, Ağalı kəndi 
istifadəyə verilib, beş şəhərin Baş 
planı təsdiqlənib, yeni yaradılacaq 
kəndlərin yerləri müəyyən edilib. 
Bütün tender prosedurları keçir, 
şəffaflıq tam təmin olunur, heç 
bir inhisarçılıq olmamalıdır. Açıq 
tender prosedurları təmin edilir və 
ediləcək”.

Qarabağ və Şərqi Zəngəzurla 
bağlı işlərlə yanaşı, ərzaq 
təhlükəsizliyi də vacib mühüm 
problemlərdəndir. Bu, problemlə 
nəinki ölkəmiz, artıq bütün dün-
ya üzləşib. Əfsuslar olsun ki, 
Azərbaycan da taxılın idxalından 
böyük dərəcədə asılı olan ölkədir. 
Bu asılılığı aradan qaldırmaq üçün 
indi proqram hazırlanıb. Həm 
azad edilmiş torpaqlarda, həm də 
ölkəmizin digər yerlərində biz vaxt 
itirmədən, tezliklə taxıl istehsalını 
artırmalıyıq. Bu il heç vaxt istifadə 
olunmayan təqribən 100 min hek-
tarda taxıl, yəni, buğda, arpa, dənli 
bitkilər əkiləcək. Bu da bizim ərzaq 
təhlükəsizliyimizi gücləndirəcəkdir.

Ölkə başçısı müşavirədə müsbət 
inkişaf ənənələrindən, müharibədən 
sonra bir çox şəhid ailələrinə və 
müharibə əlillərinə dövlət tərəfindən 
mənzillər verilməsindən, reabilita-
siya mərkəzləri yaradılmasından 
onlarca müasir texnologiyalarla 
təchiz edilməsindən, azad edilmiş 
ərazilərdə böyük su anbarları və su 
kanallarının tikintisindən, habelə 
içməli su təchizatının da nəzərdə 
tutulmasından danışdı.

Ümumiyyətlə, 2022-ci ilin altı 
ayının yekunlarına həsr olunan 
müşavirə tarixiliyi, informasiyalılığı 
və qarşıya qoyulan məqsədlərin 
möhtəşəmliyinin ifadəsi baxımından 
son dərəcə gərəkli tədbir oldu.

Səbinə XASAYEVA,  
Milli Məclisin deputatı

Azərbaycan dünyanın ən dinamik inkişaf etməkdə 
olan dövlətlərindəndir. Bu inkişaf sosial həyatın 
bütün sahələrini əhatə edir, qarşıya qoyulan 

vəzifələr uğurla icra olunur. Bu inkişaf dövlətin 
iqtisadi qüdrətini artırmaqla bərabər, onun beynəlxalq 
nüfuzunu da yüksəldir. Ölkəmizin uğurları ikitərəfli, 
çoxtərəfli müqavilələrin bağlanmasına vasitə olur.

Uğurlar göz önündədir...

Azərbaycan Avropa İttifaqı 
üçün yeni və mühüm alternativ 

enerji mənbəyinə çevrilir
Avropa İttifaqı Azərbaycandan 

aldığı qazın həcmini 2 dəfə artırmaq 
və növbəti 5 ildə ən azı 20 milyard 
kubmetr qaz idxal etmək niyyətindədir. 
Bu isə Azərbaycanın Avropanın enerji 
təhlükəsizliyinin formalaşmasındakı 
rolunun daha da artması deməkdir.

Rusiya–Ukrayna müharibəsi fonun-
da Azərbaycanın geostrateji mövqeyi 
daha güclənir. Azərbaycan “Şahdəniz” 
ilə yanaşı, çox yaxın gələcəkdə daha 
5 yataqdan (“Abşeron”, “Şəfəq”, 
“Asiman”, “Ümid–Babək” və “Azəri–
Çıraq–Günəşli”) qaz hasil edəcək. 
Bu, ölkəmizin mavi qaz ixracatını 
artırmaqla bərabər, Avropanın enerji 
təhlükəsizliyinin formalaşmasında rolu-
nu daha da gücləndirəcək. 

Azərbaycan, eyni zamanda, Avropa 
İttifaqı üçün yeganə yeni və mühüm 
alternativ enerji mənbəyinə çevrilir. Artıq 
“köhnə qitə”də Azərbaycan qazını almaq 
istəyən dövlətlərin sayında kəskin artım 
var. Bu ay istifadəyə verilən Yunanıstan-
Bolqarıstan daxili şəbəkə ilə ən azı digər 
4 Avropa ölkəsi Azərbaycan qazının 
alıcısına çevrilə bilər. 

Memorandum tərəflərin enerji 
sahəsində əməkdaşlığını gücləndirməyi 
nəzərdə tutsa da, bütövlükdə Av-
ropa İttifaqı ilə Azərbaycan arasın-
da strateji əlaqələrin dərinləşməsi 
müşahidə olunur. Yeni düzən fonunda 
bu Azərbaycanın geosiyasi mövqeyi-
nin daha da gücləndirilməsinə xidmət 
edəcək.

Azərbaycanın Rusiya–Ukrayna 
arasında gərginlik başladıqdan sonra 
Avropa İttifaqına mavi qaz ixracatını ən 
çox artıran ölkə olub. Belə ki, bu ilin ilk 
yarısında Azərbaycan Avropaya qaz 
ixracatını əvvəlki ilin uyğun dövrü ilə 
müqayisədə 68,7 faiz artıraraq 3,2 mil-
yard kubmetrdən 5,4 milyard kubmetrə 
yüksəldib. 

Avropa İttifaqı, həm də Cənubi 
Qafqaz ölkələrinin əsas ticarət tərəfdaşı 
olaraq qalır. Belə ki, bu təşkilatın ümumi 
ticarət dövriyyəsində payı Azərbaycanda 
36,7, Gürcüstanda 23,9, Ermənistanda 
18 faizdir. İttifaq pandemiyadan əvvəlki 
il, yəni 2019-cu ildə Azərbaycanda 2,6, 
Gürcüstan 1,2, Ermənistanda isə 1 
milyard avro sərmayə qoyuluşu həyata 
keçirib. 

Azərbaycanla Avropa İttifaqı arasın-
da ticarət dövriyyəsi ötən il 15 milyard 
ABŞ dollarınadək yüksəlib. Bütövlükdə 
ixracatımızın təxminən 48 faizə yaxını 
İtaliyaya yönəlib. Bu isə Avropa İttifa-
qının Azərbaycan üçün əsas ticarət və 
iqtisadi tərəfdaş olduğunu göstərir. Eyni 
zamanda, Avropa İttifaqının Cənubi 
Qafqazda ticarət dövriyyəsinin üçdə 
ikisi Azərbaycanın payına düşür. Bu 
baxımdan, Azərbaycan da Cənubi 
Qafqazda Avropa İttifaqının əsas ticarət 
tərəfdaşıdır.

Vüqar BAYRAMOV,  
Milli Məclisin deputatı

Azərbaycan ilə Avropa İttifaqı arasında imzalanan enerji sahəsində 
strateji tərəfdaşlığa dair Anlaşma Memorandumu tərəflərin strateji 
əməkdaşlığının daha da gücləndirilməsinə xidmət edəcək.

Qeyri-neft sektorunun sürətli 
inkişafı prioritet vəzifələrdəndir

Ölkənin regional baxımdan tarazlı 
və davamlı inkişafı üçün bu cür imkanı, 
heç şübhəsiz, dövlət başçımız cənab 
İlham Əliyevin təsdiqlədiyi regionların 
sosial-iqtisadi inkişafı dövlət proqramları 
yaradır. Belə ki, adı çəkilən sənəddə ölkə 
regionlarının mövcud potensialından 
daha səmərəli istifadə etməklə, yerlərdə 
sənaye sahələrinin və kənd təsərrüfatının 
inkişafını sürətləndirmək, bu işdə sahib-
karlara hərtərəfli dəstək olmaq, əhalinin 
yaşayış səviyyəsini daha da yaxşılaşdır-
maqla yoxsulluq probleminin həllinə nail 
olmaq prioritet vəzifə kimi qoyulmuşdur. 
Dövlət başçımızın bugünlərdə Sum-
qayıt şəhərinə səfəri zamanı mühüm 
əhəmiyyətli bir neçə obyektin açılışında 
və təməlqoyma mərasimlərində iştirakı da 
bundan xəbər verir. 

Son illər ölkəmizdə qeyri-neft sekto-
runun inkişafına xüsusi önəm verilməsi 
prioritet vəzifələrdən biridir. Məhz bu 
diqqətin nəticəsidir ki, qeyri- neft sekto-
runda inkişaf müşahidə olunur. Cənab 
Prezident də bu ilin altı ayının yekunla-
rına həsr olunan müşavirədəki nitqində 
məqamları diqqətə çatdırdı. Dövlət 
başçımız dedi ki, bu ilin 6 ayı ərzində 
həm iqtisadi, həm də qeyri-neft iqtisadiy-
yatının artımı uğurlarımızın göstəricisidir. 
İqtisadiyyat 6,2 faiz, qeyri-neft iqtisadiy-
yatı 9,6 faiz, sənaye sahəsində ümumi 
sənaye istehsalı 2,1 faiz, qeyri-neft 
sənaye sahəsində 11,5 faiz artıb. Çox 
yaxşı nəticələrdir və bu nəticələri biz real 
həyatda da görürük. 

Dövlət başçımızın Sumqayıta səfəri 
zamanı Sumqayıt Kimya Sənaye Par-

kında yeni istehsal müəssisələrinin 
açılış və təməlqoyma mərasimlərində 
iştirakı qeyri-neft sahəsində qazanı-
lan uğurların növbəti nümunəsi idi. 
Xüsusilə, qeyd olunmalıdır ki, ölkəmizdə 
həyata keçirilən iqtisadi siyasətin ən 
önəmli istiqamətlərindən biri sənayenin, 
xüsusilə, qeyri-neft sənayesinin sürətli 
inkişafıdır. Bu inkişaf, ilk növbədə, 
möhtərəm  Prezidentimizin “Bizim uğurlu 
inkişafımız qeyri-neft sənayesinin 
hesabına təmin edilməlidir” – prinsipinə 
əsaslanır. Koronavirus pandemiyası-
nın yaratdığı problemlərə baxmayaraq, 
dövlət başçımızın düşünülmüş iqtisadi 
siyasəti nəticəsində mövcud təbii və 
iqtisadi resurslardan səmərəli istifadə 
olunması, innovativ metodlarla sənaye 
istehsalının genişləndirilməsi, yeni 
istehsal sahələrinin yaradılması, qabaq-
cıl texnologiyaların daha geniş tətbiqi 
istiqamətində sistemli və nəticəyönümlü 
tədbirlərin həyata keçirilməsi əhalinin 
həyat səviyyəsinin yüksəldilməsində və 
yeni iş yerlərinin yaradılmasında mühüm 
əhəmiyyət kəsb edir. Sumqayıt şəhərində 
açılış mərasimləri keçirilmiş sənaye 
müəssisələri də bundan xəbər verir. 

Sevindirici hallardan biri də odur ki, Sum-
qayıtda yaradılan sənaye müəssisələrinin 
təsisçiləri xarici ölkələrin – Çin və Türkiyə 
respublikalarının şirkətləridir. Məsələn, 
100 faiz Çin kapitallı layihənin investisiya 
dəyəri 70 milyon manata yaxındır. İllik 
istehsal gücü 18,5 milyon kvadratmetr 
keramik plitə olan müəssisədə 400 nəfər 
daimi işlə təmin olunacaq.

Sumqayıt Kimya Sənaye Parkı-
nın rezidentlərindən biri olan “4MAPS 
Bilgi Teknolojileri” Məhdud Məsuliyyətli 
Cəmiyyəti isə parkın 1,5 hektar 
ərazisində “Tədqiqat və inkişaf, kartoq-
rafiya və naviqasiya xidmətlərinin təşkili” 
layihəsini həyata keçirəcək. MMC-nin 
təsisçisi qardaş Türkiyədən olan Abdullah 
Demirtaş bildirdi ki, layihə çərçivəsində 
cəmiyyət tərəfindən Sənaye Parkın-
da müxtəlif xidmətlər təklif edəcək 7 
mərtəbəli biznes mərkəzi inşa olunacaq. 
Mərkəz müasir ağıllı sensorla və yüksək 
dəqiqliyə malik texnologiya ilə təchiz 
ediləcək. İnvestisiya dəyəri 10 milyon ma-
nat olan müəssisədə 750 daimi iş yerinin 
yaradılması nəzərdə tutulur.

Sənaye zonalarına xarici şirkətlərin 
külli miqdarda investisiya yatırması 
Azərbaycanın dünyada sabit ölkə və 
etibarlı tərəfdaş olmasından xəbər verir. 
Bu, həm də ölkəmizə və dövlətimizə olan 
inam və etimadın göstəricisidir.

Səhər İSMAYILOVA,  
politoloq

Regionların sosial-iqtisadi inkişafı dövlət poqramlarının qarşıya 
qoyduğu vəzifələrin uğurlu icrası sayəsində bölgələrimiz yeni inkişaf 
mərhələsinə qədəm qoyub. Hətta iki ildən artıqdır ki, dünyanın başı 
üzərindən çəkilməyən koronavirus pandemiyası zamanı da respublika-
mızda nəzərdə tutulan layihələr icra olunmuş, yeni iş yerlərinin yara-
dılması istiqamətində qətiyyətli addımlar atılmışdır. 


